
АНДИЖОН ВИЛОЯТ СУДИ ЖИНОЯТ ИШЛАРИ БЎЙИЧА 
СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ
А Ж Р И М И

2024 йил август ойининг 15 куни, Андижон вилоят судининг жиноят ишлари бўйича судлов ҳайъати апелляция инстанцияси ўз биносида, очиқ суд мажлисида, 
раислик қилувчи: Н.Мирзажонов,
ҳайъат судьялари: У.Солиев ва У.Имомовадан иборат таркибда, Ш.Ёқубовнинг котиблигида, прокурор Ш.Муратов, ҳимоячилар З.Артикова, Ж.Хакимов, судланганлар Ффффффффф, Рррррррррнинг иштирокида, Ффффффффф ва Рррррррррга оид жиноят ишини уларнинг ҳимоячилари билан биргаликдаги апелляция шикоятлари асосида кўриб чиқиб, қуйидагиларни

А Н И Қ Л А Д И:

Жиноят ишлари бўйича Андижон шаҳар судининг 2024 йил 
23 майдаги ҳукмига асосан: 
Ффффффффф, 1989 йил 15 сентябрда Андижон туманида туғилган,  ўзбек, Ўзбекистон фуқароси, маълумоти ўрта, оилали 2 нафар фарзанди бор, муқаддам жиноят ишлари бўйича Мирзо Улуғбек туман судининг 2021 йил 4 июндаги ҳукмига мувофиқ ЖКнинг 168-моддаси 4-қисми
”а” банди билан ЖКнинг 57-моддаси қўлланилиб, 2 йил аҳлоқ тузатиш ишлари жазосига судланган, ишламайди, Андижон тумани, Турмушобод кўчаси 113-уйда яшаган, иш бўйича қамоққа олиш тарзидаги эҳтиёт чораси қўлланилганга 
Ўзбекистон Республикаси ЖКнинг 168-моддаси 4-қисми “а” банди билан 
8 йил 1 ой озодликдан маҳрум қилиш жазоси тайинланган, жазони умумий тартибли колонияда ўташ белгиланган;
Ррррррррр, 1977 йил 
14 июнда Андижон туманида туғилган, ўзбек, Ўзбекистон фуқароси, маълумоти ўрта, оилали 1 нафар фарзанди бор, муқаддам судланмаган, ишламаган, Андижон тумани, Зангибобо МФЙ, Мевазор кўчаси 1-уйда яшаган, иш бўйича қамоққа олиш тарзидаги эҳтиёт чораси қўлланилганга 
Ўзбекистон Республикаси ЖКнинг 168-моддаси 4-қисми “а” банди билан 
8 йил озодликдан маҳрум қилиш жазоси тайинланган, жазони умумий тартибли колонияда ўташ белгиланган.
Ффффффффф ва Рррррррррдан 339.499.798 сўм моддий зарар солидар тартибда ундирилиши белгиланган. 
Суднинг ҳукмига кўра, судланганлар Ффффффффф ва Ррррррррр бир гуруҳ бўлиб, 2019 йилдан 2022 йил октябрь ойига қадарли бўлган вақт оралиғида Ф.Рустамовни ва унинг етти нафар танишларини Корея давлатига ишлаш юборишларини айтиб алдаб, ундан 308.568.000 сўмга тенг бўлган 27.600 АҚШ доллари пулларини фирибгарлик йўли билан қўлга киритганликда айбли деб топилганлар.
Судланган Ффффффффф ҳимоячиси билан биргаликдаги апелляция шикоятида, Ррррррррр билан бир гуруҳ бўлиб жиноят содир этмагани, Ф.Рустамовдан жами 11.700 АҚШ доллари олгани ва бундан 6300 АҚШ долларини қайтаргани, ундан ортиқча маблағ ундириш белгилангани ҳақида важлар келтириб, жазони енгиллаштириб, ундирувга оид қисмини ўзгартиришни сўраган.
Судланган Ррррррррр ҳимоячиси билан биргаликдаги апелляция шикоятида, Ффффффффф билан бир гуруҳ бўлиб жиноят содир этмагани, Ф.Рустамовдан жами 12.800 АҚШ доллари олгани, моддий зарарни ҳиссали  тартибда ундириш лозим бўлса-да, суд солидар тартибда ундирувни белгилагани ҳақида важлар келтириб, ҳаракатларини ЖК 168-моддаси 
3-қисмининг “а” бандига қайта квалификация қилиб, моддий зарарни ҳиссали тартибда ундиришни белгилашни сўраган.
Жабрланувчи Ф.Рустамов ўз эътирозномасида ҳукмни ўзгаришсиз, шикоятларни қаноатлантирмасдан қолдиришни сўраган.
Судлов ҳайъати иш бўйича вилоят судининг судьяси У.Имомованинг маърузасини, прокурор Ш.Муратовнинг ҳукмни ўзгаришсиз қолдириш, ҳимоячилар З.Артикова, Ж.Хакимов, судланганлар Ффффффффф, Рррррррррнинг апелляция шикоятларини қаноатлантириш ҳақидаги фикрларини тинглаб, апелляция шикоятларидаги важларни иш ҳужжатлари билан бирга таҳлил қилиб, қуйидаги асосларга кўра, суд ҳукмини ўзгаришсиз, апелляция шикоятларини қаноатлантирмасдан қолдиришни лозим топди.
Судланганлар Ффффффффф, Рррррррррнинг суд ҳукмида кўрсатилган жиноятни содир этганликдаги айби, Рррррррррни айбга иқрор бўлиб, Фффффффффни айбига қисман иқрор бўлиб берган кўрсатувидан ташқари, жабрланувчи Ф.Рустамов, гувоҳлар Х.Рустамов,Р.Таджибаевнинг кўрсатувлари, ариза, смс хабарномалар фотосуратлари, тилхат, юзлаштириш баённомалари ҳамда жиноят ишида тўпланган бошқа далиллар билан исботланган ва ҳаракатлари Ўзбекистон Республикаси ЖК 168-моддаси 
4-қисмининг “а” банди билан тўғри квалификация қилинган.
Судланган Фффффффффнинг ҳимоячиси билан биргаликдаги апелляция шикоятидаги Ф.Рустамовдан жами 11.700 АҚШ доллари олгани ва бундан 6300 АҚШ долларини қайтаргани ҳақидаги важлари жабрланувчи Ф.Рустамовнинг биринчи инстанция судидаги Ффффффффф турли баҳоналар билан ундан жами 14780 АҚШ доллари олгани, бу сумма ичида Б.Хасановнинг пули йўқлигини, уни пули зарарга кўшилмагани ва Ффффффффф ушбу пулларни алоҳида олгани учун Б.Хасановга қайтариб бергани ҳақидаги кўрсатувига асосан рад қилинади.
Бундан ташқари, шикоятлардаги, бир гуруҳ бўлиб жиноят содир этмаганлари, моддий зарар ҳиссали тартибда ундирилиши лозим экани ҳақидаги важлар ҳам жабрланувчи Ф.Рустамовнинг биринчи инстанция судидаги А.Исламов Кореа давлатига кетишга ёрдам беришини, дастлаб 
1.000 АҚШ доллари берса, керакли бўлган барча ҳужжатларни ўзи тайёрлашини, кетишдан олдин яна 5.000 АҚШ доллари беришини айтгани, 
қариндошлари Рустамов Хусанбой, жияни Тожибоев Рахмонжон, танишлари Олимов Абдуқуддус, Хасанов Отабеклар ҳам бормоқчи бўлишгани, Ррррррррр уни Ффффффффф билан таништириб қўйгани, Рррррррррга дастлаб 1.000 АҚШ долларидан жами бўлиб-бўлиб 8.000 АҚШ доллари бергани, А.Исламов уни бир неча маротаба Тошкент шаҳрига чақиртиргани, ҳужжатлар учун яна пул кераклигини айтиб, 2019 йил ноябрь ойида Кореяга кетмоқчи бўлган яна 7 нафар шериклари учун Тошкент шаҳридаги Аэропорт ёнида жами 4.800 АҚШ долларини Рррррррррга бергани, ўша вақтда унинг ёнида Ффффффффф бўлгани ҳақидаги кўрсатувига асосан рад қилинади.
Ўзбекистон Республикаси Конституциясининг 20-моддасида давлат органлари томонидан инсонга нисбатан қўлланиладиган ҳуқуқий таъсир чоралари мутаносиблик принципига асосланиши ва қонунда назарда тутилган мақсадларга эришиш учун етарли бўлиши кераклиги белгилаб қўйилган.
		Ўзбекистон Республикаси Олий суди Пленумининг 2006 йил 
3 февралдаги “Судлар томонидан жиноят учун жазо тайинлаш амалиёти тўғрисида”ги Қарори 1-бандида жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципига қатъий амал қилишга қаратилиши, 3-бандида Жиноят кодексининг 
8, 54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши лозим экани ҳақида тушунтиришлар берилган.
Биринчи босқич суди, Ффффффффф, Рррррррррга нисбатан юқоридаги Конституция ва Пленум қарорлари талабларига риоя қилиб, жиноятнинг хусусияти ва ижтимоий хавфлилик даражасини, уларнинг шахсини, жазони енгиллаштирувчи ва оғирлаштирувчи барча ҳолатларни инобатга олган ҳолда уларга нисбатан содир этилган жиноят учун қонунда назарда тутилган озодликдан маҳрум қилиш жазосини тайинлаш ва улардан жиноят оқибатида етказилган моддий зарарни солидар тартибда ундиришни белгилаш ҳақида тўғри тўхтамга келган.
Шуларга кўра, судлов ҳайъати Ффффффффф, Рррррррррга нисбатан чиқарилган суд ҳукмини бекор қилиш ва ўзгартириш учун асослар мавжуд эмас деб ҳисоблаб, ҳукмни ўзгаришсиз, апелляция шикоятларини қаноатлантирмасдан қолдиришни лозим топди.
Ўзбекистон Республикаси ЖПКнинг 49726, 49731 моддаларига асосан апелляция инстанцияси

А Ж Р И М   Қ И Л Д И:

Ффффффффф ва Рррррррррга нисбатан чиқарилган жиноят ишлари бўйича Андижон шаҳар судининг 
2024 йил 23 майдаги ҳукми ўзгаришсиз, апелляция шикоятлари қаноатлантирилмасдан қолдирилсин. 
Ажримдан норози тарафлар Андижон вилоят судига тафтиш тартибида шикоят беришга ёки протест билдиришга ҳақли.

Раислик қилувчи 				имзо
Ҳайъат судьялари			имзолар

Ажрим нусхаси аслига тўғри,
вилоят суди судьяси		       				             У.Имомова


Раислик қилувчи                                                                             Н.Мирзажонов
                                                                                             
Ҳайъат судьялари                                                                                         У.Солиев

                                                                                                        У.Имомова





























Раислик қил
